	ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ 
ՎԵՐԱԲԵՐՅԱԼ

	1
	Անհրաժեշտությունը

	
	[bookmark: _Hlk157789215][bookmark: _Hlk157788238]Հայաստանի Հանարպետությունում 2022 թվականի նոյեմբեր ամսից մեկնարկել է «Հայաստանի Հանարպետությունում խոշոր եղջերավոր կենդանիների համարակալման և հաշվառման ծրագիրը» (այսուհետ՝ Ծրագիր)։  Ծրագիր իրականացման կարևոր բաղադրիչ է «ԱՆԻ ՊԱՍ» էլեկտրոնային տեղեկատվական համակարգը (այսուհետ՝ Համակարգ), որն ապահովում է կենդանու վերաբերյալ տեղեկությունը (անասնատեր, կենդանու անհատական համար, հաշվառման վայր, անասնաբուժական միջոցառումներ, տեղաշարժ և այլն) մուտքագրելու և վերլուծելու գործընթացը։  
Համակարգը խթանիչ գործիք, է անասնաբուծական արտադրանքի կանխատեսման ճշգրտության բարձրացման, կենդանիների վերարտադրության հետագծելիության, կենդանիների տեղաշարժի վերահսկման, թաքնված գլխաքանակի բացահայտման, ապահովագրական մեխանիզմների մշակման համար, ինչպես նաև անասնահամաճարակային կայուն վիճակի ապահովմանը միտված գյուղատնտեսական կենդանիների վարակիչ հիվանդությունների հսկողական ծրագրերի մշակման և իրականացման համար։ 
ՀՀ կառավարության 2024 թվականի մայիսի 30-ի N 818-Լ որոշմամբ սահմանված են նաև մանր եղջերավոր կենդանիների համարակալման հաշվառման իրավակարգավորումները։
Հարկ է նշել, որ սույն նախագծի ընդունման անրհաժեշտությունը բխում է ՀՀ Վարչապետի կողմից 2023 թվականի դեկտեմբերի 21-ին Էկոնոմիկայի նախարարությունում անցկացված խորհրդակցության արձանագրություն N Վ/202-2023  3.1.15.է) ենթակետի (մանր եղջերավոր կենդանիների համարակալում իրականացնելու մասին) կատարումն ապահովելու նպատակով։    
  Միաժամանակ, հիմք ընդունելով «Անասնաբուժության մասին» ՀՀ օրենքի 5-րդ հոդվածի 1-ին մասի 3-րդ կետը՝ «Անասնաբուժության բնագավառում պետական քաղաքականության հիմնական սկզբունքներն ու խնդիրներն են` 3) Հայաստանի Հանրապետությունում կենդանիների առողջության և բարեկեցության միջազգային չափանիշների ու պահանջների ներդրման ապահովումը.» այսօր անհրաժեշտ նախապայման է դարձել Կենդանիների հաշվառման միջազգային կոմիտեի կողմից տրամադրված ստանդարտների համապատասխանելիության հավաստագրի առկայությունը՝ նույնականացման անհատական համարով ականջապիտակի համար։ Ուստի նախագծով նախատեսված պահանջը բխում է Օրենքից և միտված է միջազգային չափանիշների ներդրմանը։  
Նախագծով առաջարկվում է նաև փորձանոթների ձեռքբերում՝ բրուցելոզ հիվանդության նկատմամբ արյունառում իրականացնելու նպատակով։ Այս առումով հարկ է նշել, որ փորձանոթները վերջին անգամ ձեռք են բերվել դեռևս 2020 թվականին, և անասնաբույժների կողմից իրականացվող արյունառման գործընթացը բազմակի օգտագործման համար ապակյա փորձանոթների խիստ սակավության պատճառով առաջացնում է պլանային աշխատանքների կատարման խոչընդոտներ։  
Ուստի, ելնելով վերոգրյալից առաջանում է գնման պահանջ՝ մանր եղջերավոր կենդանիների ականջապիտակների, փորձանոթների ձեռքբերման համար և Ծրագրի իրականացման համար համապատասխան ֆինանսական միջոցների տրամադրման անհրաժեշտությամբ պայմանավորված: 

	Ընթացիկ իրավիճակը և խնդիրները

	
	ՀՀ Վարչապետի կողմից 2023 թվականի դեկտեմբերի 21-ին Էկոնոմիկայի նախարարությունում անցկացված խորհրդակցության արձանագրություն N Վ/202-2023  3.1.15.է) ենթակետի (մանր եղջերավոր կենդանիների համարակալում իրականացնելու մասին) կատարումն ապահովելու նպատակով մշակվել և հաստատվել է «Կենդանիների համարակալմանը ներկայացվող պահանջները սահմանելու և Հայաստանի Հանրապետության կառավարության 2004 թվականի հունվարի 29-ի N 59-Ն որոշումն ուժը կորցրած ճանաչելու մասին» N 1315-Ն որոշման մեջ փոփոխություն կատարելու մասին» ՀՀ կառավարության 2024 թվականի մարտի 14–ի N 357-Ն որոշումը,  ՀՀ կառավարության 2024 թվականի մայիսի 30–ի «Հայաստանի Հանրապետությունում գյուղատնտեսական կենդանիների համարակալման և հաշվառման ծրագիրը և միջոցառումների կատարման ժամանակացույցը» N 818-Լ որոշումը։  
2022 թվականին համարակալվել և Համակարգ է մուտքագրվել 162 696 գլուխ խոշոր եղջերավոր կենդանի (այսուհետ՝ ԽԵԿ), 2023 թվականին՝ 428 081 գլուխ և 2024 թվականի հաշվետու ժամանակահատվածում՝ 129 149 գլուխ  ԽԵԿ։
Հաշվի առնելով մանր եղջերավոր կենդանիների համարակալման միջոցառման իրականացման կարևորությունը՝ Նախարարությունը «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի համաձայն կազմակերպել է ականջապիտակների գնման գործընթաց՝ ՀՀ ԷՆ-ԷԱՃԱՊՁԲ-24/89 ծածկագրով մրցույթը կայացել է։ ՀՀ էկոնոմիկայի նախարարության և «ZTOWN Development LLC» ընկերության միջև 2024 թվականի նոյեմբերի 4-ին կնքվել է «ՀՀ էկոնոմիկայի նախարարության կարիքների համար մանր եղջերավոր կենդանիների ականջների պիտակներ ապրանքի մատակարարման» ՀՀ ԷՆ-ԷԱՃԱՊՁԲ-24/89 պայմանագիրը։
Նախագծում անասնագլխաքանակի հաշվարկի համար հիմք է հանդիսացել «Գյուղատնտեսական կենդանիների համատարած հաշվառման հանրագումարները 2024 թվականի հունվարի 1-ի դրությամբ» ՀՀ վիճակագրական կոմիտեի հրապարակումը։
Միաժամանակ գյուղատնտեսական կենդանիների արյան նմուշառման նպատակով բազմակի օգտագործման համար ապակյա փորձանոթների ձեռքբերման համար «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի համաձայն կազմակերպվել է ՀՀ ԷՆ-ԷԱՃԱՊՁԲ-24-25/102 ծածկագրով գնման գործընթաց։

	3
	Տվյալ բնագավառում իրականացվող քաղաքականությունը

	
	Որոշման նախագծի ընդունումն իրականացվող քաղաքականության փոփոխություն չի նախատեսում: 

	4
	Կարգավորման նպատակը և բնույթը

	
	Նախագծի ընդունումը նպատակն է՝ 2024 թվականին ձեռք բերել ականջապիտակներ 2 316 328 հատ (զույգ) 1 158 164 գլխաքանակի համար, որը կազմում է շուրջ 385,437.0 հազար ՀՀ դրամ, իսկ միջոցառման իրականացումը նախատեսվում է 2025 թվականին, որն արդեն իսկ ներկայացվել է 2025 թվականի բյուջետային հայտով (1116–11005), և 120 000 հատ փորձանոթ ձեռքբերելու համար՝ 3,780.0 հազար ՀՀ դրամ։ 
[bookmark: _Hlk179379585][bookmark: _Hlk179377660]Առաջարկվում է վերաբաշխել՝ 1116 «Անասնաբուժական ծառայություններ» ծրագրի «11006 Կովերի արհեստական սերմնավորման միջոցառումների իրականացում» միջոցառման ֆինանսական միջոցներից՝ 271,705.4 հազար ՀՀ դրամ և արդյունքային ցուցանիշներ՝ 8420 գլուխ սերմնավորված կովեր, քանի որ Կառավարության կողմից ուշ է հաստատվել, ուստի հաշվի առնելով միջոցառման իրականացման սեզոնայնությունը, նպատակահարմար է նշված միջոցառումն իրականացնել 2025 թվականից, 1022 ծրագրի 12013 «Հայաստանի Հանրապետությունում արդյունաբերական խեցգետնաբուծության զարգացման 2024-2026 թվականների ծրագրի» միջոցառումից նվազեցման ենթակա է  122,511.6 հազար ՀՀ դրամ և արդյունքային ցուցանիշներից՝ փոքր խեցգետնաբուծական համալիրներ - 2 հատ, միջին խեցգետնաբուծական համալիրներ՝ - 1 հատ, քանի որ միջոցառման շրջանակներում համապատասխան հայտեր չեն ստացվել:
Սույն նախագծի ընդունման շրջանակներում հնարավոր կլինի ապահովել ականջապիտակների ձեռքբերումը 2024 թվականին, արդեն 2025 թվականի հունվար ամսից իրականացնել մանր եղջերավոր կենդանիների համարակալման միջոցառումը, հաշվի առնելով այն հանգամանքը, որ մանր եղջերավոր կենդանիների տեղաշարժը սկսվում է ավելի վաղ, քան խոշոր եղջերավոր կենդանիներինը, ինչպես նաև «Գյուղատնտեսական կենդանիների պատվաստում» ծրագրով նախատեսված միջոցառումներն անասնաբույժների միջոցով իրականացվում են փետրվարի 2–րդ տասնօրյակից՝ ըստ պատվաստման ժամանակացույցի, հետևաբար մանր եղջերավոր կենդանիների համարակալման գործընթացը պլանավորելով տարվա 1–ին ամսից, որը կթեթևացնի անասնաբույժների աշխատանքի ծանրաբեռնվածությունը և կապահովի ժամանակացույցով նախատեսված արդյունքային ցուցանիշների կատարումը։ 
Միաժամանակ տեղեկացնում եմ, որ նվազեցվող միջոցառման ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:

	5
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ էկոնոմիկայի նախարարության կողմից:

	6.
	Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունմամբ Հայաստանի Հանրապետության պետական բյուջեում եկամուտների ավելացում կամ նվազեցում չի առաջանա։

	7.
	Կապը կառավարության ծրագրի և ռազմավարական ծրագրերի հետ
Համաձայն ՀՀ կառավարության ծրագրի մասին ՀՀ կառավարության 2021 թվականի օգոստոսի 18-ի N 1363-Ա որոշման 2.4-րդ կետի՝  Գյուղատնտեսությունը բաժնի ապահովել կենդանիների և բույսերի հիվանդությունների կանխարգելման արդյունավետ համակարգի ներդրումը:

	8.
	Ակնկալվող արդյունքը

	
	Նախագծի ընդունման արդյունքում ակնկալվում է ապահովել հանրապետության ամբողջ տարածքով ՄԵԿ-ի տեղաշարժի վերահսկումը և հետագծելիության բարելավումը, նախրի կառավարումը և տոհմասելեկցիոն լայնածավալ աշխատանքների կազմակերպման համար նախադրյալների ստեղծման գործընթացը, կայուն անասնահամաճարակային իրավիճակ՝ կենդանիների, կենդանիների և մարդկանց համար ընդհանուր վարակիչ հիվանդությունների կանխարգելման նոր արդյունավետ համակարգի և հետագծելիության ապահովման նոր մեխանիզմի ներդրմամբ, ինչպես նաև հանրապետությունում զարգացնել ՄԵԿ-ի -ի մսատու և կաթնատու ուղղությունները՝ մրցունակ դարձնելով միջազգային շուկաներում, գյուղատնտեսական կենդանիների ապահովագրության ինստիտուտի կայացման նախադրյալների ստեղծման գործընթացը, ինչպես նաև բրուցելոզ հիվանդության նկատմամբ արյունառման միջոցառման անխափան իրականացմանը։ 
Միաժամանակ նախագծի ընդունման արդյունքում կապահովի Վարչապետի հանձնարարականը, «Անասնաբուժության մասին» Հայաստանի Հանրապետության օրենքի 20-րդ հոդվածի դրույթները, ինչպես նաև միջազգային չափանիշների ներդաշնակությունը։ 

